
[1129a3] περὶ δὲ δικαιοσύνης καὶ ἀδικίας σκεπτέον, περὶ ποίας τε τυγχάνουσιν οὐ̂σαι πράξεις, 
καὶ ποία μεσότης ἐστὶν ἡ δικαιοσύνη, καὶ τὸ δίκαιον τίνων μέσον. ἡ δὲ σκέψις ἡμι̂ν ἔστω 
κατὰ τὴν αὐτὴν μέθοδον τοι̂ς προειρημένοις. ὁρω̂μεν δὴ πάντας τὴν τοιαύτην ἕξιν βουλομένους 
λέγειν δικαιοσύνην, ἀφ' ἡ̂ς πρακτικοὶ τω̂ν δικαίων εἰσὶ καὶ ἀφ' ἡ̂ς δικαιοπραγου̂σι καὶ 
βούλονται τὰ δίκαια: τὸν αὐτὸν δὲ τρόπον καὶ περὶ ἀδικίας, ἀφ' ἡ̂ς ἀδικου̂σι καὶ βούλονται τὰ 
ἄδικα. διὸ καὶ ἡμι̂ν πρω̂τον ὡς ἐν τύπῳ ὑποκείσθω ταυ̂τα. οὐδὲ γὰρ τὸν αὐτὸν ἔχει τρόπον 
ἐπί τε τω̂ν ἐπιστημω̂ν καὶ δυνάμεων καὶ ἐπὶ τω̂ν ἕξεων. δύναμις μὲν γὰρ καὶ ἐπιστήμη δοκει̂ 
τω̂ν ἐναντίων ἡ αὐτὴ εἰ̂ναι, ἕξις δ' ἡ ἐναντία τω̂ν ἐναντίων οὔ, οἱ̂ον ἀπὸ τη̂ς ὑγιείας οὐ 
πράττεται τὰ ἐναντία, ἀλλὰ τὰ ὑγιεινὰ μόνον: λέγομεν γὰρ ὑγιεινω̂ς βαδίζειν, ὅταν βαδίζῃ 
ὡς ἂν ὁ ὑγιαίνων. πολλάκις μὲν οὐ̂ν γνωρίζεται ἡ ἐναντία ἕξις ἀπὸ τη̂ς ἐναντίας, πολλάκις δὲ 
αἱ ἕξεις ἀπὸ τω̂ν ὑποκειμένων: ἐάν τε γὰρ ἡ εὐεξία ᾐ̂ φανερά, καὶ ἡ καχεξία φανερὰ γίνεται, 
καὶ ἐκ τω̂ν εὐεκτικω̂ν ἡ εὐεξία καὶ ἐκ ταύτης τὰ εὐεκτικά. εἰ γάρ ἐστιν ἡ εὐεξία πυκνότης 
σαρκός, ἀνάγκη καὶ τὴν καχεξίαν εἰ̂ναι μανότητα σαρκὸς καὶ τὸ εὐεκτικὸν τὸ ποιητικὸν 
πυκνότητος ἐν σαρκί. ἀκολουθει̂ δ' ὡς ἐπὶ τὸ πολύ, ἐὰν θάτερον πλεοναχω̂ς λέγηται, καὶ 
θάτερον πλεοναχω̂ς λέγεσθαι, οἱ̂ον εἰ τὸ δίκαιον, καὶ τὸ ἄδικον. ἔοικε δὲ πλεοναχω̂ς λέγεσθαι 
ἡ δικαιοσύνη καὶ ἡ ἀδικία, ἀλλὰ διὰ τὸ σύνεγγυς εἰ̂ναι τὴν ὁμωνυμίαν αὐτω̂ν λανθάνει καὶ 
οὐχ ὥσπερ ἐπὶ τω̂ν πόρρω δήλη μα̂λλον, ̔ἡ γὰρ διαφορὰ πολλὴ ἡ κατὰ τὴν ἰδέαν̓ οἱ̂ον ὅτι 
καλει̂ται κλεὶς ὁμωνύμως ἥ τε ὑπὸ τὸν αὐχένα τω̂ν ζῴων καὶ ᾑ̂ τὰς θύρας κλείουσιν. 
εἰλήφθω δὴ ὁ ἄδικος ποσαχω̂ς λέγεται. δοκει̂ δὴ ὅ τε παράνομος ἄδικος εἰ̂ναι καὶ ὁ 
πλεονέκτης καὶ ἄνισος, ὥστε δη̂λον ὅτι καὶ [ὁ] δίκαιος ἔσται ὅ τε νόμιμος καὶ ὁ ἴσος. τὸ μὲν 
δίκαιον ἄρα τὸ νόμιμον καὶ τὸ ἴσον, τὸ δ' ἄδικον τὸ παράνομον καὶ τὸ ἄνισον.  
[1129b1] ἐπεὶ δὲ πλεονέκτης ὁ ἄδικος, περὶ τἀγαθὰ ἔσται, οὐ πάντα, ἀλλὰ περὶ ὅσα εὐτυχία 
καὶ ἀτυχία, ἃ ἐστὶ μὲν ἁπλω̂ς ἀεὶ ἀγαθά, τινὶ δ' οὐκ ἀεί. οἱ δ' ἄνθρωποι ταυ̂τα εὔχονται καὶ 
διώκουσιν: δει̂ δ' οὔ, ἀλλ' εὔχεσθαι μὲν τὰ ἁπλω̂ς ἀγαθὰ καὶ αὑτοι̂ς ἀγαθὰ εἰ̂ναι, αἱρει̂σθαι 
δὲ τὰ αὑτοι̂ς ἀγαθά. ὁ δ' ἄδικος οὐκ ἀεὶ τὸ πλέον αἱρει̂ται, ἀλλὰ καὶ τὸ ἔλαττον ἐπὶ τω̂ν 
ἁπλω̂ς κακω̂ν: ἀλλ' ὅτι δοκει̂ καὶ τὸ μει̂ον κακὸν ἀγαθόν πως εἰ̂ναι, του̂ δ' ἀγαθου̂ ἐστὶν ἡ 
πλεονεξία, διὰ του̂το δοκει̂ πλεονέκτης εἰ̂ναι. ἔστι δ' ἄνισος: του̂το γὰρ περιέχει καὶ κοινόν. 
ἐπεὶ δ' ὁ παράνομος ἄδικος ἠ̂ν ὁ δὲ νόμιμος δίκαιος, δη̂λον ὅτι πάντα τὰ νόμιμά ἐστί πως 
δίκαια: τά τε γὰρ ὡρισμένα ὑπὸ τη̂ς νομοθετικη̂ς νόμιμά ἐστι, καὶ ἕκαστον τούτων δίκαιον 
εἰ̂ναί φαμεν. οἱ δὲ νόμοι ἀγορεύουσι περὶ ἁπάντων, στοχαζόμενοι ἢ του̂ κοινῃ̂ συμφέροντος 
πα̂σιν ἢ τοι̂ς ἀρίστοις ἢ τοι̂ς κυρίοις [κατ' ἀρετὴν] ἢ κατ' ἄλλον τινὰ τρόπον τοιου̂τον: ὥστε 
ἕνα μὲν τρόπον δίκαια λέγομεν τὰ ποιητικὰ καὶ φυλακτικὰ εὐδαιμονίας καὶ τω̂ν μορίων 
αὐτη̂ς τῃ̂ πολιτικῃ̂ κοινωνίᾳ. προστάττει δ' ὁ νόμος+ καὶ τὰ του̂ ἀνδρείου ἔργα ποιει̂ν, οἱ̂ον μὴ 
λείπειν τὴν τάξιν μηδὲ φεύγειν μηδὲ ῥιπτει̂ν τὰ ὅπλα, καὶ τὰ του̂ σώφρονος, οἱ̂ον μὴ μοιχεύειν 
μηδ' ὑβρίζειν, καὶ τὰ του̂ πράου, οἱ̂ον μὴ τύπτειν μηδὲ κακηγορει̂ν, ὁμοίως δὲ καὶ κατὰ τὰς 
ἄλλας ἀρετὰς καὶ μοχθηρίας τὰ μὲν κελεύων τὰ δ' ἀπαγορεύων, ὀρθω̂ς μὲν ὁ κείμενος 
ὀρθω̂ς, χει̂ρον δ' ὁ ἀπεσχεδιασμένος+. αὕτη μὲν οὐ̂ν ἡ δικαιοσύνη ἀρετὴ μέν ἐστι τελεία, ἀλλ' 
οὐχ ἁπλω̂ς ἀλλὰ πρὸς ἕτερον. καὶ διὰ του̂το πολλάκις κρατίστη τω̂ν ἀρετω̂ν εἰ̂ναι δοκει̂ ἡ 
δικαιοσύνη, καὶ οὔθ' ἕσπερος οὔθ' ἑῳ̂ος οὕτω θαυμαστός: καὶ παροιμιαζόμενοί φαμεν  
 
ἐν δὲ δικαιοσύνῃ συλλήβδην πα̂σ' ἀρετὴ ἔνι 
 
 
1 καὶ τελεία μάλιστα ἀρετή, ὅτι τη̂ς τελείας ἀρετη̂ς χρη̂σίς ἐστιν. τελεία δ' ἐστίν, ὅτι ὁ 
ἔχων αὐτὴν καὶ πρὸς ἕτερον δύναται τῃ̂ ἀρετῃ̂ χρη̂σθαι, ἀλλ' οὐ μόνον καθ' αὑτόν: πολλοὶ 
γὰρ ἐν μὲν τοι̂ς οἰκείοις τῃ̂ ἀρετῃ̂ δύνανται χρη̂σθαι, ἐν δὲ τοι̂ς πρὸς ἕτερον ἀδυνατου̂σιν. 
 
 
[1130b] (30) τη̂ς δὲ κατὰ μέρος δικαιοσύνης καὶ του̂ κατ' αὐτὴν δικαίου ἓν μέν ἐστιν εἰ̂δος τὸ 
ἐν ται̂ς διανομαι̂ς τιμη̂ς ἢ χρημάτων ἢ τω̂ν ἄλλων ὅσα μεριστὰ τοι̂ς κοινωνου̂σι τη̂ς 
πολιτείας ̔ἐν τούτοις γὰρ ἔστι καὶ ἄνισον ἔχειν καὶ ἴσον ἕτερον ἑτέροὐ,  
---------------------------------------------------------------------------  



[1131a] (1) ἓν δὲ τὸ ἐν τοι̂ς συναλλάγμασι διορθωτικόν. τούτου δὲ μέρη δύο: τω̂ν γὰρ 
συναλλαγμάτων τὰ μὲν ἑκούσιά ἐστι τὰ δ' ἀκούσια, ἑκούσια μὲν τὰ τοιάδε οἱ̂ον πρα̂σις ὠνὴ 
δανεισμὸς ἐγγύη χρη̂σις παρακαταθήκη μίσθωσις ̔ἑκούσια δὲ λέγεται, (5) ὅτι ἡ ἀρχὴ τω̂ν 
συναλλαγμάτων τούτων ἑκούσιος, τω̂ν δ' ἀκουσίων τὰ μὲν λαθραι̂α, οἱ̂ον κλοπὴ μοιχεία 
φαρμακεία προαγωγεία δουλαπατία δολοφονία ψευδομαρτυρία, τὰ δὲ βίαια, οἱ̂ον αἰκία δεσμὸς 
θάνατος ἁρπαγὴ πήρωσις κακηγορία προπηλακισμός.  
 
(10) ἐπεὶ δ' ὅ τ' ἄδικος ἄνισος καὶ τὸ ἄδικον ἄνισον, δη̂λον ὅτι καὶ μέσον τι ἔστι του̂ ἀνίσου. 
του̂το δ' ἐστὶ τὸ ἴσον: ἐν ὁποίᾳ γὰρ πράξει ἔστι τὸ πλέον καὶ τὸ ἔλαττον, ἔστι καὶ τὸ ἴσον. εἰ 
οὐ̂ν τὸ ἄδικον ἄνισον, τὸ δίκαιον ἴσον: ὅπερ καὶ ἄνευ λόγου δοκει̂ πα̂σιν. ἐπεὶ δὲ τὸ ἴσον μέσον, 
τὸ δίκαιον μέσον τι ἂν (15) εἴη. ἔστι δὲ τὸ ἴσον ἐν ἐλαχίστοις δυσίν. ἀνάγκη τοίνυν τὸ 
δίκαιον μέσον τε καὶ ἴσον εἰ̂ναι καὶ πρός τι καὶ τισίν, καὶ ᾑ̂ μὲν μέσον, τινω̂ν ̔ταυ̂τα δ' ἐστὶ 
πλει̂ον καὶ ἔλαττον̓, ᾑ̂ δ' ἴσον, δυοι̂ν, ᾑ̂ δὲ δίκαιον, τισίν. ἀνάγκη ἄρα τὸ δίκαιον ἐν ἐλαχίστοις 
εἰ̂ναι τέτταρσιν: οἱ̂ς τε γὰρ δίκαιον τυγχάνει (20) ὄν, δύο ἐστί, καὶ ἐν οἱ̂ς, τὰ πράγματα, δύο. 
καὶ ἡ αὐτὴ ἔσται ἰσότης, οἱ̂ς καὶ ἐν οἱ̂ς: ὡς γὰρ ἐκει̂να ἔχει, τὰ ἐν οἱ̂ς, οὕτω κἀκει̂να ἔχει: εἰ 
γὰρ μὴ ἴσοι, οὐκ ἴσα ἕξουσιν, ἀλλ' ἐντευ̂θεν αἱ μάχαι καὶ τὰ ἐγκλήματα, ὅταν ἢ μὴ ἴσα ἴσοι 
ἢ μὴ ἴσοι ἴσα ἔχωσι καὶ νέμωνται. ἔτι ἐκ του̂ κατ' ἀξίαν (25) του̂το δη̂λον: τὸ γὰρ δίκαιον ἐν 
ται̂ς νομαι̂ς ὁμολογου̂σι πάντες κατ' ἀξίαν τινὰ δει̂ν εἰ̂ναι, τὴν μέντοι ἀξίαν οὐ τὴν αὐτὴν 
λέγουσι πάντες [ὑπάρχειν], ἀλλ' οἱ μὲν δημοκρατικοὶ ἐλευθερίαν, οἱ δ' ὀλιγαρχικοὶ πλου̂τον, 
οἳ δ' εὐγένειαν, οἱ δ' ἀριστοκρατικοὶ ἀρετήν. ἔστιν ἄρα τὸ δίκαιον ἀνάλογόν τι. (30) τὸ γὰρ 
ἀνάλογον οὐ μόνον ἐστὶ μοναδικου̂ ἀριθμου̂ ἴδιον, ἀλλ' ὅλως ἀριθμου̂: ἡ γὰρ ἀναλογία ἰσότης 
ἐστὶ λόγων, καὶ ἐν τέτταρσιν ἐλαχίστοις. ἡ μὲν οὐ̂ν διῃρημένη ὅτι ἐν τέτταρσι, δη̂λον. ἀλλὰ 
καὶ ἡ συνεχής: τῳ̂ γὰρ ἑνὶ ὡς δυσὶ χρη̂ται καὶ δὶς λέγει, 
---------------------------------------------------------------------------  
[1131b] (1) οἱ̂ον ὡς ἡ του̂ α πρὸς τὴν του̂ β, οὕτως ἡ του̂ β πρὸς τὴν του̂ γ. δὶς οὐ̂ν ἡ του̂ β 
εἴρηται: ὥστ' ἐὰν ἡ του̂ β τεθῃ̂ δίς, τέτταρα ἔσται τὰ ἀνάλογα. ἔστι δὲ καὶ τὸ δίκαιον ἐν 
τέτταρσιν ἐλαχίστοις, καὶ ὁ λόγος ὁ αὐτός: (5) διῄρηται γὰρ ὁμοίως οἱ̂ς τε καὶ ἅ. ἔσται ἄρα 
ὡς ὁ α ὅρος πρὸς τὸν β, οὕτως ὁ γ πρὸς τὸν δ, καὶ ἐναλλὰξ ἄρα, ὡς ὁ α πρὸς τὸν γ, ὁ β πρὸς 
τὸν δ. ὥστε καὶ τὸ ὅλον πρὸς τὸ ὅλον: ὅπερ ἡ νομὴ συνδυάζει, κἂν οὕτω συντεθῃ̂, δικαίως 
συνδυάζει. ἡ ἄρα του̂ α ὅρου τῳ̂ γ καὶ ἡ του̂ β τῳ̂ δ σύζευξις (10) τὸ ἐν διανομῃ̂ δίκαιόν ἐστι, 
καὶ μέσον τὸ δίκαιον του̂τ' ἐστί, <τὸ δ' ἄδικον> τὸ παρὰ τὸ ἀνάλογον: τὸ γὰρ ἀνάλογον 
μέσον, τὸ δὲ δίκαιον ἀνάλογον. καλου̂σι δὲ τὴν τοιαύτην ἀναλογίαν γεωμετρικὴν οἱ 
μαθηματικοί: ἐν γὰρ τῃ̂ γεωμετρικῃ̂ συμβαίνει καὶ τὸ ὅλον πρὸς τὸ ὅλον ὅπερ ἑκάτερον πρὸς 
ἑκάτερον. (15) ἔστι δ' οὐ συνεχὴς αὕτη ἡ ἀναλογία: οὐ γὰρ γίνεται εἱ̂ς ἀριθμῳ̂ ὅρος, ᾡ̂ καὶ 
ὅ. τὸ μὲν οὐ̂ν δίκαιον του̂το, τὸ ἀνάλογον: τὸ δ' ἄδικον τὸ παρὰ τὸ ἀνάλογον. γίνεται ἄρα τὸ 
μὲν πλέον τὸ δ' ἔλαττον, ὅπερ καὶ ἐπὶ τω̂ν ἔργων συμβαίνει: ὁ μὲν γὰρ ἀδικω̂ν πλέον ἔχει, ὁ 
δ' ἀδικούμενος (20) ἔλαττον του̂ ἀγαθου̂. ἐπὶ δὲ του̂ κακου̂ ἀνάπαλιν: ἐν ἀγαθου̂ γὰρ λόγῳ 
γίνεται τὸ ἔλαττον κακὸν πρὸς τὸ μει̂ζον κακόν: ἔστι γὰρ τὸ ἔλαττον κακὸν μα̂λλον αἱρετὸν 
του̂ μείζονος, τὸ δ' αἱρετὸν ἀγαθόν, καὶ τὸ μα̂λλον μει̂ζον. τὸ μὲν οὐ̂ν ἓν εἰ̂δος του̂ δικαίου 
του̂τ' ἐστίν.  
 
(25) τὸ δὲ λοιπὸν ἓν τὸ διορθωτικόν, ὃ γίνεται ἐν τοι̂ς συναλλάγμασι καὶ τοι̂ς ἑκουσίοις καὶ 
τοι̂ς ἀκουσίοις. του̂το δὲ τὸ δίκαιον ἄλλο εἰ̂δος ἔχει του̂ πρότερον. τὸ μὲν γὰρ διανεμητικὸν 
δίκαιον τω̂ν κοινω̂ν ἀεὶ κατὰ τὴν ἀναλογίαν ἐστὶ τὴν εἰρημένην: καὶ γὰρ ἀπὸ χρημάτων 
κοινω̂ν ἐὰν γίνηται (30) ἡ διανομή, ἔσται κατὰ τὸν λόγον τὸν αὐτὸν ὅνπερ ἔχουσι πρὸς 
ἄλληλα τὰ εἰσενεχθέντα: καὶ τὸ ἄδικον τὸ ἀντικείμενον τῳ̂ δικαίῳ τούτῳ τὸ παρὰ τὸ 
ἀνάλογόν ἐστιν. τὸ δ' ἐν τοι̂ς συναλλάγμασι δίκαιον ἐστὶ μὲν ἴσον τι, καὶ τὸ ἄδικον ἄνισον,  
---------------------------------------------------------------------------  
[1132a] (1) ἀλλ' οὐ κατὰ τὴν ἀναλογίαν ἐκείνην ἀλλὰ κατὰ τὴν ἀριθμητικήν. οὐδὲν γὰρ 
διαφέρει, εἰ ἐπιεικὴς φαυ̂λον ἀπεστέρησεν ἢ φαυ̂λος ἐπιεικη̂, οὐδ' εἰ ἐμοίχευσεν ἐπιεικὴς ἢ 
φαυ̂λος: ἀλλὰ πρὸς του̂ βλάβους τὴν διαφορὰν μόνον βλέπει (5) ὁ νόμος, καὶ χρη̂ται ὡς ἴσοις, 
εἰ ὃ μὲν ἀδικει̂ ὃ δ' ἀδικει̂ται, καὶ εἰ ἔβλαψεν ὃ δὲ βέβλαπται. ὥστε τὸ ἄδικον του̂το ἄνισον ὂν 
ἰσάζειν πειρα̂ται ὁ δικαστής: καὶ γὰρ ὅταν ὃ μὲν πληγῃ̂ ὃ δὲ πατάξῃ, ἢ καὶ κτείνῃ ὃ δ' 
ἀποθάνῃ, διῄρηται τὸ πάθος καὶ ἡ πρα̂ξις εἰς ἄνισα: ἀλλὰ πειρα̂ται τῃ̂ (10) ζημίᾳ ἰσάζειν, 



ἀφαιρω̂ν του̂ κέρδους. λέγεται γὰρ ὡς ἁπλω̂ς εἰπει̂ν ἐπὶ τοι̂ς τοιούτοις, κἂν εἰ μή τισιν οἰκει̂ον 
ὄνομα εἴη, τὸ κέρδος, οἱ̂ον τῳ̂ πατάξαντι, καὶ ἡ ζημία τῳ̂ παθόντι: ἀλλ' ὅταν γε μετρηθῃ̂ τὸ 
πάθος, καλει̂ται τὸ μὲν ζημία τὸ δὲ κέρδος. ὥστε του̂ μὲν πλείονος καὶ ἐλάττονος τὸ ἴσον 
(15) μέσον, τὸ δὲ κέρδος καὶ ἡ ζημία τὸ μὲν πλέον τὸ δ' ἔλαττον ἐναντίως, τὸ μὲν του̂ 
ἀγαθου̂ πλέον του̂ κακου̂ δ' ἔλαττον κέρδος, τὸ δ' ἐναντίον ζημία: ὡ̂ν ἠ̂ν μέσον τὸ ἴσον, ὃ 
λέγομεν εἰ̂ναι δίκαιον: ὥστε τὸ ἐπανορθωτικὸν δίκαιον ἂν εἴη τὸ μέσον ζημίας καὶ κέρδους. 
διὸ καὶ ὅταν ἀμφισβητω̂σιν, (20) ἐπὶ τὸν δικαστὴν καταφεύγουσιν: τὸ δ' ἐπὶ τὸν δικαστὴν 
ἰέναι ἰέναι ἐστὶν ἐπὶ τὸ δίκαιον: ὁ γὰρ δικαστὴς βούλεται εἰ̂ναι οἱ̂ον δίκαιον ἔμψυχον: καὶ 
ζητου̂σι δικαστὴν μέσον, καὶ καλου̂σιν ἔνιοι μεσιδίους, ὡς ἐὰν του̂ μέσου τύχωσι, του̂ δικαίου 
τευξόμενοι. μέσον ἄρα τι τὸ δίκαιον, εἴπερ καὶ ὁ δικαστής. ὁ δὲ (25) δικαστὴς ἐπανισοι̂, καὶ 
ὥσπερ γραμμη̂ς εἰς ἄνισα τετμημένης, ᾡ̂ τὸ μει̂ζον τμη̂μα τη̂ς ἡμισείας ὑπερέχει, του̂τ' 
ἀφει̂λε καὶ τῳ̂ ἐλάττονι τμήματι προσέθηκεν. ὅταν δὲ δίχα διαιρεθῃ̂ τὸ ὅλον, τότε φασὶν 
ἔχειν τὸ αὑτου̂ ὅταν λάβωσι τὸ ἴσον. τὸ δ' ἴσον μέσον ἐστὶ τη̂ς μείζονος καὶ (30) ἐλάττονος 
κατὰ τὴν ἀριθμητικὴν ἀναλογίαν. διὰ του̂το καὶ ὀνομάζεται δίκαιον, ὅτι δίχα ἐστίν, ὥσπερ 
ἂν εἴ τις εἴποι δίχαιον, καὶ ὁ δικαστὴς διχαστής. ἐπὰν γὰρ δύο ἴσων ἀφαιρεθῃ̂ ἀπὸ θατέρου, 
πρὸς θάτερον δὲ προστεθῃ̂, δυσὶ τούτοις ὑπερέχει θάτερον: εἰ γὰρ ἀφῃρέθη μέν, μὴ προσετέθη 
δέ, ἑνὶ ἂν μόνον ὑπερει̂χεν.  
---------------------------------------------------------------------------  
[1132b] (1) του̂ μέσου ἄρα ἑνί, καὶ τὸ μέσον, ἀφ' οὑ̂ ἀφῃρέθη, ἑνί. τούτῳ ἄρα γνωριου̂μεν τί 
τε ἀφελει̂ν δει̂ ἀπὸ του̂ πλέον ἔχοντος, καὶ τί προσθει̂ναι τῳ̂ ἔλαττον ἔχοντι: ᾡ̂ μὲν γὰρ τὸ 
μέσον ὑπερέχει, του̂το προσθει̂ναι (5) δει̂ τῳ̂ ἔλαττον ἔχοντι, ᾡ̂ δ' ὑπερέχεται, ἀφελει̂ν ἀπὸ 
του̂ μεγίστου. ἴσαι αἱ ἐφ' ὡ̂ν αα ββ γγ ἀλλήλαις: ἀπὸ τη̂ς αα ἀφῃρήσθω τὸ αε, καὶ 
προσκείσθω τῃ̂ γγ τὸ ἐφ' ᾡ̂ γδ, ὥστε ὅλη ἡ δγγ τη̂ς εα ὑπερέχει τῳ̂ γδ καὶ τῳ̂ γζ: τη̂ς ἄρα 
ββ τῳ̂ γδ. [ἔστι δὲ του̂το καὶ ἐπὶ τω̂ν ἄλλων τεχνω̂ν: (10) ἀνῃρου̂ντο γὰρ ἄν, εἰ μὴ ἐποίει τὸ 
ποιου̂ν καὶ ὅσον καὶ οἱ̂ον, καὶ τὸ πάσχον ἔπασχε του̂το καὶ τοσου̂τον καὶ τοιου̂τον.] ἐλήλυθε δὲ 
τὰ ὀνόματα ταυ̂τα, ἥ τε ζημία καὶ τὸ κέρδος, ἐκ τη̂ς ἑκουσίου ἀλλαγη̂ς: τὸ μὲν γὰρ πλέον 
ἔχειν ἢ τὰ αὑτου̂ κερδαίνειν λέγεται, τὸ δ' ἔλαττον τω̂ν ἐξ ἀρχη̂ς ζημιου̂σθαι, (15) οἱ̂ον ἐν 
τῳ̂ ὠνει̂σθαι καὶ πωλει̂ν καὶ ἐν ὅσοις ἄλλοις ἄδειαν δέδωκεν ὁ νόμος: ὅταν δὲ μήτε πλέον 
μήτ' ἔλαττον ἀλλ' αὐτὰ <τὰ> δι' αὐτω̂ν γένηται, τὰ αὑτω̂ν φασὶν ἔχειν καὶ οὔτε ζημιου̂σθαι 
οὔτε κερδαίνειν. ὥστε κέρδους τινὸς καὶ ζημίας μέσον τὸ δίκαιόν ἐστι τω̂ν παρὰ τὸ ἑκούσιον, 
τὸ ἴσον ἔχειν (20) καὶ πρότερον καὶ ὕστερον.  
 
δοκει̂ δέ τισι καὶ τὸ ἀντιπεπονθὸς εἰ̂ναι ἁπλω̂ς δίκαιον, ὥσπερ οἱ Πυθαγόρειοι ἔφασαν: 
ὡρίζοντο γὰρ ἁπλω̂ς τὸ δίκαιον τὸ ἀντιπεπονθὸς ἄλλῳ. τὸ δ' ἀντιπεπονθὸς οὐκ ἐφαρμόττει 
οὔτ' ἐπὶ τὸ νεμητικὸν δίκαιον οὔτ' ἐπὶ τὸ διορθωτικόν--καίτοι (25) βούλονταί γε του̂το λέγειν 
καὶ τὸ  ̔Ραδαμάνθυος δίκαιον:  
 
εἴ κε πάθοι τά τ' ἔρεξε, δίκη κ' ἰθει̂α γένοιτο 
 
 
--πολλαχου̂ γὰρ διαφωνει̂: οἱ̂ον εἰ ἀρχὴν ἔχων ἐπάταξεν, οὐ δει̂ ἀντιπληγη̂ναι, καὶ εἰ ἄρχοντα 
ἐπάταξεν, οὐ πληγη̂ναι (30) μόνον δει̂ ἀλλὰ καὶ κολασθη̂ναι. ἔτι τὸ ἑκούσιον καὶ τὸ ἀκούσιον 
διαφέρει πολύ. ἀλλ' ἐν μὲν ται̂ς κοινωνίαις ται̂ς ἀλλακτικαι̂ς συνέχει τὸ τοιου̂τον δίκαιον, τὸ 
ἀντιπεπονθὸς κατ' ἀναλογίαν καὶ μὴ κατ' ἰσότητα. τῳ̂ ἀντιποιει̂ν γὰρ ἀνάλογον συμμένει ἡ 
πόλις. ἢ γὰρ τὸ κακω̂ς ζητου̂σιν:  
---------------------------------------------------------------------------  
[1133a] (1) εἰ δὲ μή, δουλεία δοκει̂ εἰ̂ναι [εἰ μὴ ἀντιποιήσει]: ἢ τὸ εὐ̂: εἰ δὲ μή, μετάδοσις οὐ 
γίνεται, τῃ̂ μεταδόσει δὲ συμμένουσιν. διὸ καὶ Χαρίτων ἱερὸν ἐμποδὼν ποιου̂νται, ἵν' 
ἀνταπόδοσις ᾐ̂: του̂το γὰρ ἴδιον χάριτος: ἀνθυπηρετη̂σαι γὰρ δει̂ τῳ̂ (5) χαρισαμένῳ, καὶ 
πάλιν αὐτὸν ἄρξαι χαριζόμενον. ποιει̂ δὲ τὴν ἀντίδοσιν τὴν κατ' ἀναλογίαν ἡ κατὰ διάμετρον 
σύζευξις. οἰκοδόμος ἐφ' ᾡ̂ α, σκυτοτόμος ἐφ' ᾡ̂ β, οἰκία ἐφ' ᾡ̂ γ, ὑπόδημα ἐφ' ᾡ̂ δ. δει̂ οὐ̂ν 
λαμβάνειν τὸν οἰκοδόμον παρὰ του̂ σκυτοτόμου τὸ ἐκείνου ἔργον, καὶ αὐτὸν (10) ἐκείνῳ 
μεταδιδόναι τὸ αὑτου̂. ἐὰν οὐ̂ν πρω̂τον ᾐ̂ τὸ κατὰ τὴν ἀναλογίαν ἴσον, εἰ̂τα τὸ ἀντιπεπονθὸς 
γένηται, ἔσται τὸ λεγόμενον. εἰ δὲ μή, οὐκ ἴσον, οὐδὲ συμμένει: οὐθὲν γὰρ κωλύει κρει̂ττον 



εἰ̂ναι τὸ θατέρου ἔργον ἢ τὸ θατέρου: δει̂ οὐ̂ν ταυ̂τα ἰσασθη̂ναι. ἔστι δὲ του̂το καὶ ἐπὶ τω̂ν 
ἄλλων τεχνω̂ν: ἀνῃρου̂ντο (15) γὰρ ἄν, εἰ μὴ <ὃ> ἐποίει τὸ ποιου̂ν καὶ ὅσον καὶ οἱ̂ον, καὶ τὸ 
πάσχον ἔπασχε του̂το καὶ τοσου̂τον καὶ τοιου̂τον. οὐ γὰρ ἐκ δύο ἰατρω̂ν γίνεται κοινωνία, 
ἀλλ' ἐξ ἰατρου̂ καὶ γεωργου̂, καὶ ὅλως ἑτέρων καὶ οὐκ ἴσων: ἀλλὰ τούτους δει̂ ἰσασθη̂ναι. διὸ 
πάντα συμβλητὰ δει̂ πως εἰ̂ναι, ὡ̂ν ἐστὶν ἀλλαγή. (20) ἐφ' ὃ τὸ νόμισμ' ἐλήλυθε, καὶ 
γίνεταί πως μέσον: πάντα γὰρ μετρει̂, ὥστε καὶ τὴν ὑπεροχὴν καὶ τὴν ἔλλειψιν, πόσα ἄττα 
δὴ ὑποδήματ' ἴσον οἰκίᾳ ἢ τροφῃ̂. δει̂ τοίνυν ὅπερ οἰκοδόμος πρὸς σκυτοτόμον, τοσαδὶ 
ὑποδήματα πρὸς οἰκίαν ἢ τροφήν. εἰ γὰρ μὴ του̂το, οὐκ ἔσται ἀλλαγὴ οὐδὲ κοινωνία. (25) 
του̂το δ', εἰ μὴ ἴσα εἴη πως, οὐκ ἔσται. δει̂ ἄρα ἑνί τινι πάντα μετρει̂σθαι, ὥσπερ ἐλέχθη 
πρότερον. του̂το δ' ἐστὶ τῃ̂ μὲν ἀληθείᾳ ἡ χρεία, ἣ πάντα συνέχει: εἰ γὰρ μηθὲν δέοιντο ἢ μὴ 
ὁμοίως, ἢ οὐκ ἔσται ἀλλαγὴ ἢ οὐχ ἡ αὐτή: οἱ̂ον δ' ὑπάλλαγμα τη̂ς χρείας τὸ νόμισμα γέγονε 
κατὰ συνθήκην: (30) καὶ διὰ του̂το τοὔνομα ἔχει νόμισμα, ὅτι οὐ φύσει ἀλλὰ νόμῳ ἐστί, καὶ 
ἐφ' ἡμι̂ν μεταβαλει̂ν καὶ ποιη̂σαι ἄχρηστον. ἔσται δὴ ἀντιπεπονθός, ὅταν ἰσασθῃ̂, ὥστε ὅπερ 
γεωργὸς πρὸς σκυτοτόμον, τὸ ἔργον τὸ του̂ σκυτοτόμου πρὸς τὸ του̂ γεωργου̂. 
--------------------------------------------------------------------------- 
 [1133b] (1) εἰς σχη̂μα δ' ἀναλογίας οὐ δει̂ ἄγειν, ὅταν ἀλλάξωνται ̔εἰ δὲ μή, ἀμφοτέρας ἕξει 
τὰς ὑπεροχὰς τὸ ἕτερον ἄκρον̓, ἀλλ' ὅταν ἔχωσι τὰ αὑτω̂ν. οὕτως ἴσοι καὶ κοινωνοί, ὅτι αὕτη 
ἡ ἰσότης δύναται ἐπ' αὐτω̂ν γίνεσθαι. γεωργὸς α, τροφὴ γ, (5) σκυτοτόμος β, τὸ ἔργον 
αὐτου̂ τὸ ἰσασμένον δ. εἰ δ' οὕτω μὴ ἠ̂ν ἀντιπεπονθέναι, οὐκ ἂν ἠ̂ν κοινωνία. ὅτι δ' ἡ χρεία 
συνέχει ὥσπερ ἕν τι ὄν, δηλοι̂ ὅτι ὅταν μὴ ἐν χρείᾳ ὠ̂σιν ἀλλήλων, ἢ ἀμφότεροι ἢ ἅτερος, 
οὐκ ἀλλάττονται, †ὥσπερ ὅταν οὑ̂ ἔχει αὐτὸς δέηταί τις, οἱ̂ον οἴνου, διδόντες σίτου 
ἐξαγωγήν.† (10) δει̂ ἄρα του̂το ἰσασθη̂ναι. ὑπὲρ δὲ τη̂ς μελλούσης ἀλλαγη̂ς, εἰ νυ̂ν μηδὲν 
δει̂ται, ὅτι ἔσται ἂν δεηθῃ̂, τὸ νόμισμα οἱ̂ον ἐγγυητής ἐσθ' ἡμι̂ν: δει̂ γὰρ του̂το φέροντι εἰ̂ναι 
λαβει̂ν. πάσχει μὲν οὐ̂ν καὶ του̂το τὸ αὐτό: οὐ γὰρ ἀεὶ ἴσον δύναται: ὅμως δὲ βούλεται μένειν 
μα̂λλον. διὸ δει̂ πάντα (15) τετιμη̂σθαι: οὕτω γὰρ ἀεὶ ἔσται ἀλλαγή, εἰ δὲ του̂το, κοινωνία. 
τὸ δὴ νόμισμα ὥσπερ μέτρον σύμμετρα ποιη̂σαν ἰσάζει: οὔτε γὰρ ἂν μὴ οὔσης ἀλλαγη̂ς 
κοινωνία ἠ̂ν, οὔτ' ἀλλαγὴ ἰσότητος μὴ οὔσης, οὔτ' ἰσότης μὴ οὔσης συμμετρίας. τῃ̂ μὲν οὐ̂ν 
ἀληθείᾳ ἀδύνατον τὰ τοσου̂τον διαφέροντα σύμμετρα (20) γενέσθαι, πρὸς δὲ τὴν χρείαν 
ἐνδέχεται ἱκανω̂ς. ἓν δή τι δει̂ εἰ̂ναι, του̂το δ' ἐξ ὑποθέσεως: διὸ νόμισμα καλει̂ται: του̂το γὰρ 
πάντα ποιει̂ σύμμετρα: μετρει̂ται γὰρ πάντα νομίσματι. οἰκία α, μναι̂ δέκα β, κλίνη γ. τὸ α 
του̂ β ἥμισυ, εἰ πέντε μνω̂ν ἀξία ἡ οἰκία, ἢ ἴσον: ἡ δὲ κλίνη δέκατον (25) μέρος, τὸ γ του̂ β: 
δη̂λον τοίνυν πόσαι κλι̂ναι ἴσον οἰκίᾳ, ὅτι πέντε. ὅτι δ' οὕτως ἡ ἀλλαγὴ ἠ̂ν πρὶν τὸ νόμισμα 
εἰ̂ναι, δη̂λον: διαφέρει γὰρ οὐδὲν ἢ κλι̂ναι πέντε ἀντὶ οἰκίας, ἢ ὅσου αἱ πέντε κλι̂ναι. 


